5"А"-сынып жетекшісі  Оразалиева  Шахизаданың  2015-2016 оқу  жылындағы  I  жарты  жылдыққа  арналған  тәрбие  жұмысының  есебі.

	Жыл  басында  "Ерлік елдің  қасиеті,  жүректілік - жігіттің  қасиеті" атты  алғашқы  сабақ  өткізілді. сонымен  қатар  "Отан-отбасынан  басталады"  атты  сынып  сағаттары  өткізілді.  Бұл  сынып  сағатында  оқушылар   отбасы  тақырыбына  суреттер  салды  және   әр  оқушы  өз  отбасы  мүшелеріне  стикерге  тілек  жазып,  білім  ағашына  жабыстырды.  "Сауатты  жүргінші" тақырыбына  оқушылардан  сауалнама алынды.  Қазан  айы  бойынша  "Ұстаз  аты  биік  әрі  мәңгілік" атты сынып  сағаты  өткізілді. Бұл  сынып  сағаттың  мақсаты:  Оқушыларға  ұстаздарды  құрметтеуге, сыйлауға  үйрету.  Ұстаз болу  мамандығының  қыры мен сырларын  түсіндіру.  Және  Сыныбымыздан Тарих  пәні  бойынша қымыздың  пайдалалағы  жөнінде  ғылыми  жоба  қорғап  ауданнан  Дүйсенғалиева  Айкүн  үшінші  орынға  ие  болды. Кезекті  "Қарты  бардың  қазынасы  бар"  атты  ашық  тәрбие  сағаты  өткізілді. Мұндағы  мақсатым:  Оқушылардың  бойына  халқымыздың  қадір-қасиетін  сіңіру,  үлкенді  сыйлай  білуге,  өз  ата-бабасын  ұмытпай  есте  сақтауға  және,  аталы  сөзден  ғибрат  алуға  тәрбиелеу. Тәрбиелік  шараға    сынып  оқушыларының  ата-әжелері    Айталық  Сүлеймен  Олжастың,  Мырзахан  Ерасылдың  әжелері, Қаржаудың  әжесі жасы  тоқсанға  таяп қалған  Балажан  әже  сонымен  қатар   Молдашев Батырбай  ағай, Лұқпанов  Әлнияз ата,   Алуадинов Абай аға  тағыда  басқа  ата  аналар  қонақ  болып  келіп  қатысты. Оқушылар  жеті  аталарын  айтып  кезекті  ән -жырларын  арнап,ата-әжелеріне деген  құрметтерін  көрсетті.  Соңында  Бектің  атасы  Батырбай ағай  бізге  домбырамен  "Адай"  күйін  тартып  берді.    Сонымен қатар  мектебімізде  өткен   Күз  ханзадасы мен  ханшайымы  атты  сыныптар  аралық  сайысқа сыныбымыздың  атынан  Сүлеймен  Олжас және Дүйсенғалиева  Айкүн  қатысып "көрермен  көзайымы"  атанды.  Кезекті  "Тапқыр  достар"  атты  сайыс  сабақ  өткізілді .Бұл  сайыста  оқушыларды  екі  топқа  бөліп, әр  түрлі  пәндерден  сұрақтар  қойылып,    білімдерін  тексеру   мақсатында орындалды.   Жеңімпаз  топ  марапатталды.   "Өз  туған  өлкеміз  жайында  не  білеміз?"  бұл  сынып  сағатында   табиғат  аясына  шығып,  оқушылар  өлкеміз  жайында  білгендерін  ортаға  салды. Сондай-ақ "Біздің  Елбасымыз"  атты  сынып сағаты  өткізілді. Бұл  сынып  сағатта  оқушылар  елбасымыз  Н.Ә. Назарбаев  туралы  бейне  баян  қарап,  өз  ойларын  ортаға  салды.  жәнеде "Ауырып  ем  іздегенше  ауырмайтын  жол  ізде" атты  сынып  сағатында оқушылырды   үш топқа бөліп ,   дұрыс  тамақтану,  таза  жүру, спортпен  шұғылдану  атты  тақырыптарға  постер қорғау арқылы оқушылар өз ойларын ортаға салды.   















Тақырыбы: Кешірімділік — көңіл кеңдігі
Мақсаты:   1.Оқушыларға кешірімділік туралы терең білім беру, кешірімді болудың
пайдасы   туралы түсіндіру.
2.Өз ойларын еркін айта білуге үйрету, сөздік қорларын дамыту, өмірге деген   көзқарасын қалыптастыру.                                                                                                                  3.Оқушыларды кешіре білуге және кешірім сұрай білуге тәрбиелеу.
Көрнекілігі: слайд, гүлдер, үнтаспа.
Сабақтың мақсатымен таныстыру. Оқушыларды шаттық шеңберіне шығару  - Балалар сендер кешірімділік, кешірімді болу деген сөздерді қалай түсінесіңдер?
-Өкпелеп , ренжігенде өздеріңді қалай сезінесіңдер?
-Сені қандай жағдайлар өкпелетіп,ренжітеді?
-Басқаларға деген өкпе-назыңа үңіліп көрдің бе? т.б.
Дәйексөзбен жұмыс: «Сүйегі жоқ балық болмайтыны сияқты, кемшілігі жоқ адам да болмайды».
-Балалар осы дәйексөзді қалай түсінесіңдер?  (Балалар жауабы)
— Енді балалар дәптерлерімізге адам бойындағы қандай кемшіліктерге жол бермеуі керек деп ойлайсыңдар соны  тізбектеп жазыңдар.
Жаңа ақпарат.
Адам  адам болған соң қателеспей тұрмайды, қателескен жағдайда біз көбінесе кінәліні іздейміз. Өзгелерге кінә қойып өкпе-реніш танытамыз.Қателеспейтін адам болмайды сондықтан кешіре де білу керке. Ал кек сақтау адамдарға деген жек көрушілік, сенімсіздік туғызып, жағдайды ушықтырып жібереді. Өкпе,реніш адамдар арасындағы жағымды қарым-қатынасқа нұқсан келтіріп,өзара түсінбеушілік туғызады.Сол себепті өкпе,ренішке бой алдырмай,адамдарға түсіністікпен,ізгілікпен,құрметпен қарауға ұмтылу керек.
Өкпе,реніш-адамның көңіл күйіне,денсаулығына кері әсер етеді.Айналаңа ылғи өкпелеп,ренішпен қарау,риза болмау түрлі ауруларға шалдықтырады.
Жағдаятты шешу.
Нұрбол мен Арман бір үйдің балалары. Олар біраздан бері бір-біріне өкпелеп, сөйлеспейді.Үйде үнсіз ғана әрекет жасайды.Нұрбол үлкендігін ойлап, Арманды кешіре салғысы келгенімен, інісінің кішілік көрсету керектігі есіне түскенде, бұл ойынан айнып қалады. Ал Арман болса, ағасы үлкендік танытып, оны үнемі қамқорлыққа алуы тиіс деп, кішірейетін емес. Бүгін ауылдан анасы телефон шалды.Телефон тұтқасын көтерген Арман ағасына ертең анасын вокзалдан күтіп алу керектігін қалай айтарын білмей тұрып қалды.
— Балалар адам өмірде кешіре білуі ғана емес кешірім сұрай білуіде керек, яғни адам өз кінәсін мойындай білуі керек.
— Қалай ойлайсыңдар кешірім сұраған оңай ма әлде кешірген оңай ма?
Ойын: Кешірім гүлін сыйлау.
· Балалар сендер гүлдерге соңғы кезде ренжіткен адамдарыңа кешірім сөздерін жазып сыйлаңдар. (Балалар бір-бірінен     кешірім сұрап кешірім гүлін сыйлайды.)
Сабақты қорыту:
Топтастыру әдісімен жаңа сабақты бекіту.
Балалар берілген сөздерді  барлығы хормен  айтады.
 Мейірімділік                                                                                                                  Ақылдылық                                                                                                                               Ізгілік                                                                                                      Кешірімділік                                                                                                                        Рақымшылдық                                                                                                                    Адамгершілік                                                                                                                      Азаматтық                                                                                                                    Ақкөңілділік
 Жүректен жүрекке шеңберіне тұрып, оқушылар  «Мен ризамын….»  атты   тренингте бір-біріне ризашылықтарын білдіреді.

Сабақтың тақырыбы: «Көңілді мәре» эстафеталық ойындар. 
Өтілетін жарыстың мақсаты. 
1.Оқушылардың денсаулығын, белсенділіктерін нығайту, ептіліктерін, шапшаңдықтарын, батылдықтарын, күштіліктерін байқау.
2. Спортқа деген сүйіспеншіліктерін арттыру.
3. Салауатты өмір салтын насихаттау.
Сабақ түрі: Сайыс сабақ.
Ойын барысында қолданылатын құрал-жабдықтар:эстафеталық кедергілер, доптар (үлкен,кіші), қаптар, шариктер, арқан, гимнастикалық төсеніштер, таяқшалар т.б.
Сабақтың барысы:Оқушыларды сапқа тұрғызу.
Кіріспе: Мұғалім сөзі: Құрметті оқушылар    Президентіміз Н.Ә.Назарбаевтың «Халық денсаулығы» атты мемлекеттік бағдарламада халық денсаулығын нығайту- мемлекетіміздің бірінші кезектегі атқаратын міндеті екенін атап көрсеткені баршамызға мәлім.
Салауатты өмір салтын ұстану –осы іс шараның баспалдағы.
Жалпы дене шынықтыру,сайыс сабақтары оқушылардың күш-қуаттарын өсіріп, олардың денсаулығын шыңдап, қан тамырларының жүйелі жұмыс жасауына ықпалын тигізеді.
Сайысымызды бастамас бұрын әділқазылар алқасын сайлап алайық.
Оқушылар отыр сынға түскелі,
Сыналмақшы ептілік пен күштері.
Әрбірінің жігер-күші жалындап,
Жеңіс сәтінтағат таппай күткелі.
Сайысатын оқушыларды бүгіні
Қарсы алайық қошеметпен бәріміз. 
топтарымызды шақырайық.Әр топ ортаға шығып өздерінің топтарымен,ұрандарын таныстырып өтсін.   Атымыз: «Сұңқарлар»
Ұранымыз: Сұңқарлар бастайды, 
Қиындықтан қашпайды.
Сұңқар алға,
Биікке самға. Келесі топ . Атымыз «Қырандар»
Ұранымыз: Қыран құстай самғаймыз 
Қанатымыз талмайды.
Сайыста біз алдамыз
Жеңісті де қолдаймыз.

Сайыскерлеріміздің аттары мен ұрандарымен таныстыңыздар.Топтарды ортаға шақырайық. Енді сайысымыздың ережелері мен кезеңдерін таныстырып өтейін.
Сайысымыз он кезеңнен тұрады.Әр кезеңнің өз тапсырмалары бар,тапсырманы мұқият тыңдап, белгі берілгеннен кейін бастау керек. Бақтарын сынағалы отырған әр топ дөңгелене тұрып, сергіту жаттығуларын жасау. Сайыскерлерге сәт сапар тілеймін.

1. 
Эстафеталық жарыс(доппен кедергілер арасынан жүріп өту,допты екі аяқтың арасына қысып жүру)
2. 
Баскетбол торына доп лақтыру (баскетбол добын кедергілер арасынан бір қолмен алып жүріп, себетке доптты салу)
3. 
Күштілікті қажет ететін ойындар.(арқан тартыс әр командадан 6-оқушыдан қатысады) ойынның шарты белгіленген сызықтан тартып шығару.
4. 
Арқанға өрмелеу, биік шыңға шыққан ең мықты топ.(Әр командадан 2 оқушыдан,аяқтың көмегінсіз қолмен өрмелеп 
шығу)
5. 
Капитандар сайысы. (Әр топтың капитандары шығып, өз өнерлерін көрсетеді)
6. 
Тепе-теңдік сақтап жүріп, кедергілер арасынан бастарына кітап қойып және қасыққа шарикты салып құлатып алмай, кедергілер арасынан өту. Келесі ойыншы дәл осылай қайталайды. Мәреге кім бұрын жетсе, сол команда жеңіске жетеді.
7. 
«Қаппен жарысу» Ойыншылар алдарында жатқан қапқа жетісімен, екі аяғын қапқа тез кигізіп,екі қолымен жоғары жағынан ұстап, ілгері қарай жүгіреді.Осылай кезектесіп барлық оқушылар жүгіріп шығады.Қай топ мәреге бұрын келсе, сол жеңіске жеткен болып табылады.
8. 
Таяқшамен кедергілер арасынан допты алып жүріп, тақтада ілінулі тұрған есептерді қатесіз әрі жылдам шығару.Дәл осылай келесі ойыншылар қайталайды.Қатесіз және мәреге бұрын жеткен команда жеңіске жетеді.
9. 
Акробатикалық элементтері бар ойындар.Төсеніште орындалатын аунау жаттығулары.(әр топ өз жолымен алға аунау арқылы, кедергіге дейін барып,допты алды да кейін артқа қарай аунап орнына келеді, дәл осылай келесі ойыншылар да қайталайды ) кімнің тобы бұрын жетсе,сол жеңіске жеткен болып табылады. Ескерту төсегніштен шығып кетпеу.
10. 
Мергендер сайысы.(Алдын ала дайындалып қойылған, қағазға сызылған көмбені немесе тирге, пневматикалық мылтықпен нысанаға дәл тигізу) ұпаймен есептелінеді.Қай команда көбірек ұпай жинаса сол топ жеңіске жетеді. 

Қорытынды: Осымен бүгінгі сайыс сабағымызда аяқталды.Келесі сөз кезегін әділқазылар алқасына берейік. Жарыс соңында жеңіске жеткендерді марапаттау.































 


                                                                  

	Дүйсенғалиқызы  Талшын    КПБ

